
Чӑваш Республикипе 
Ульяновск облаҫӗ хушшинчи чикке палӑртасси ҫинчен тунӑ 28-Д №-лӗ
КИЛӖШӲ

[bookmark: _GoBack]2019 ҫулхи ҫу уйӑхӗн 24-мӗшӗ 


Чӑваш Республики ячӗпе Чӑваш Республикин Конституцине, Чӑваш Республикин «Чӑваш Республикин Пуҫлӑхӗ ҫинчен» 2001 ҫулхи ҫу уйӑхӗн 
22-мӗшӗнчи 18 №-лӗ саккунне тӗпе хурса ӗҫлекен Чӑваш Республикин Пуҫлӑхӗ Михаил Васильевич Игнатьев, пӗр енчен, тата Ульяновск облаҫӗ ячӗпе Ульяновск облаҫӗн Саккунсем кӑларакан Пухӑвӗн 2005 ҫулхи ҫу уйӑхӗн 19-мӗшӗнчи 31/311 №-лӗ йышӑнӑвӗпе ҫирӗплетнӗ Ульяновск облаҫӗн Уставне тӗпе хурса ӗҫлекен Ульяновск облаҫӗн Губернаторӗ Сергей Иванович Морозов, тепӗр енчен, малалла иккӗшне пӗрле «Енсем» тесе калаҫҫӗ, Раҫҫей Федерацийӗн асӑннӑ субъекчӗсем хушшинчи чикке палӑртас тӗллевпе ҫакӑн ҫинчен калакан Килӗшӳ турӗҫ:

1 статья

Енсем Чӑваш Республикипе Ульяновск облаҫӗ хушшинчи чикке ӑна ҫырса кӑтартнисемпе тата ҫав чикӗ вырӑнне сӑнласа паракан точкӑсен координачӗсен списокӗсемпе, Чӑваш Республикин «Чӑваш Республикин администраци-территори тытӑмӗ ҫинчен» 1997 ҫулхи раштав уйӑхӗн 19-мӗшӗнчи 28 №-лӗ саккунӗпе, Ульяновск облаҫӗн «Ульяновск облаҫӗн администраци-территори тытӑмӗ ҫинчен» 2006 ҫулхи юпа уйӑхӗн 3-мӗшӗнчи 126-ЗО №-лӗ саккунӗпе килӗшӳллӗн палӑртма килӗшсе татӑлчӗҫ.

2 статья

Чикӗ вырӑнӗсене кашни Ен территорийӗнчен ҫырса кӑтартнисене ҫак Килӗшӳ ҫумне 1-мӗш тата 2-мӗш хушса ҫырнисенче ҫырса палӑртнӑ. Чикӗ вырӑнӗсене сӑнлакан точкӑсен координачӗсен МСК-21 тата МСК-73 координатсен системисенче туса хатӗрленӗ списокӗсене ҫак Килӗшӳ ҫумне 
3-мӗш тата 4-мӗш хушса ҫырнисенче сӑнласа панӑ. 1-мӗш, 2-мӗш, 3-мӗш тата 4-мӗш хушса ҫырнисем ҫак Килӗшӗвӗн уйрӑлми пайӗ пулса тӑраҫҫӗ.

3 статья

Ҫак Килӗшӗве тунине пула Чӑваш Республикипе Ульяновск облаҫӗ хушшинчи чикӗ улшӑнмасть, ҫав чикӗ вырӑнне ҫырса кӑтартни тӗлӗшпе хирӗҫӳлӗхсем ҫук.


4 статья

Ҫак Килӗшӳ ӑна Чӑваш Республикин Патшалӑх Канашӗ тата Ульяновск облаҫӗн Саккунсем кӑларакан Пухӑвӗ ҫирӗплетнӗ кунран пуҫласа вӑя кӗрет.

5 статья

Чикке Енсем пӗр-пӗринпе килӗшсе татӑлнӑ хыҫҫӑн улӑштарма пултараҫҫӗ.

6 статья

Ҫак Килӗшӗве пилӗк экземплярпа туса хатӗрленӗ, право тӗлӗшӗнчен вӗсем пурте пӗрешкел вӑйра тӑраҫҫӗ. Кашни Енӗн ҫак Килӗшӗвӗн пӗрер экземплярӗ пур, виҫҫӗмӗш тата тӑваттӑмӗш экземплярсене тивӗҫлӗн Чӑваш Республикин Патшалӑх Канашне тата Ульяновск облаҫӗн Саккунсем кӑларакан Пухӑвне ҫирӗплетме параҫҫӗ, пиллӗкмӗш экземплярне – Раҫҫей Федерацийӗн Федераци Пухӑвӗн Федераци Канашне.

